
ᐱᓕᕆᐊᖑᑲᐃᓐᓇᖅᑐᓄᑦ ᓇᐃᒡᓕᒋᐊᖅᓯᒪᓪᓗᒋᑦ ᐅᖃᐅᓯᒃᓴᖏᑦ  

ᐋᒪᓐᓴᓐ ᓱᓇᑐᐃᓐᓇᓂᒃ ᖃᐅᔨᓴᕆᐊᖅᓯᒪᓂᖓᑦ 

ᐱᓕᕆᐊᒃᓴᐅᑉ ᑕᐃᒎᓯᖓ: ᐋᒪᓐᓴᓐ ᓱᓇᑐᐃᓐᓇᓂᒃ ᖃᐅᔨᓴᕆᐊᖅᓯᒪᕙᓐᓂᖓᑦ ᐅᑭᐅᑕᒫᑦ 
ᖃᐅᔨᓴᕆᐊᖅᓯᒪᓂᕙᓐᓂᕐᒥᓐᓂ ᐃᑭᒪᓪᓗᑎᒃ ᑲᓇᑕᒥ ᖃᐅᔨᓴᕐᕕᐅᔪᒥ ᐅᒥᐊᕐᔪᐊᒥ ᓯᑯᒥᒃ ᓯᕋᒃᑎᕆᔾᔪᑎᒥᑦ CCGS 
ᐋᒪᓐᓴᓐᒥ  

ᖃᐅᔨᓴᖅᑎᒻᒪᕇᑦ: ᐃᓱᒪᑕᐅᓪᓗᑎᒃ ᖃᐅᔨᓴᖅᑎᒋᔭᐅᕗᖅ (PI) ᑕᕝᕙᓂ ᖃᐅᔨᓴᐃᒋᐊᕐᓂᕐᒥ ᐊᓃᓴ ᒧᕐᔪᒃ, ᐋᒪᓐᓴᓐ 
ᓱᓇᑐᐃᓐᓇᓂᒃ ᖃᐅᔨᓴᕆᐊᖅᓯᒪᓂᕐᒥ ᑕᕆᐅᒥ ᖃᐅᔨᓴᐃᓂᕐᓄᑦ ᐋᖅᑭᒃᓱᐃᔨ. ᖃᐅᔨᓴᐃᒋᐊᖅᓯᒪᓂᖏᓐᓂ, ᑎᑭᓪᖢᒋᑦ 
39-ᐅᔪᑦ ᖃᐅᔨᓴᐃᔨᒻᒪᕇᑦ ᐊᒻᒪᓗ 41-ᐅᔪᑦ ᑲᓇᑕᒥ ᓯᑯᒥᒃ ᓯᖁᑦᑎᕆᓲᒥ ᐅᒥᐊᕐᔪᐊᕐᒥ ᐃᑭᒪᕙᒃᑐᑦ ᖃᖓᑐᐃᓐᓇᖅ. 
ᐃᓚᒋᔭᐅᖃᑕᐅᔪᐃᑦ ᖃᐅᔨᓴᐃᓂᕐᒥ ᓇᓗᓇᐃᔭᖅᑕᐅᓯᒪᓕᖅᐸᒃᑐᑦ ᐸᕐᓇᐅᑎᓕᐅᖅᐸᓪᓕᐊᓪᓗᑎᒃ 
ᐱᓕᕆᐊᖑᕙᓪᓕᐊᓂᖓᓂ ᐊᑐᓂ ᖃᐅᔨᓴᐃᓐᓇᐅᓂᐊᓕᕐᒥᑎᓪᓗᒍ. ᐃᓚᒋᔭᐅᖃᑕᐅᓂᐊᖅᑐᑦ ᐊᑎᖏᑦ ᐊᒻᒪᓗ 
ᐃᓚᒋᔭᐅᕝᕕᖏᓐᓂᖖᒑᖅᓯᒪᓂᖏᑦ ᑎᑎᕋᖅᑕᐅᓯᒪᔪᑦ ᓯᐊᒻᒪᒃᑎᖅᑕᐅᓂᐊᖅᐳᑦ ᐅᑭᐅᑕᒫᑦ ᐅᒥᐊᕐᔪᐊᒃᑯᑦ 
ᖃᐅᔨᓴᐃᔭᖅᑐᕐᓂᐊᓵᕐᓂᖏᓐᓂ.   

ᐱᓕᕆᐊᖑᑲᐃᓐᓇᖅᑐᒧᑦ ᑐᕌᕐᕕᒃᓴᕆᔭᐅᔪᑦ:  
ᐅᑭᐅᑕᒫᑦ ᖃᐅᔨᓴᕆᐊᖅᓯᒪᓂᕙᓐᓂᕐᒥᓐᓂ ᐃᑭᒪᓪᓗᑎᒃ ᑲᓇᑕᒥ ᖃᐅᔨᓴᕐᕕᐅᔪᒥ ᐅᒥᐊᕐᔪᐊᒥ ᓯᑯᒥᒃ ᓯᕋᒃᑎᕆᔾᔪᑎᒥᑦ 
CCGS ᐋᒪᓐᓴᓐᒥ ᑐᕌᕐᕕᒃᓴᖃᕐᒪᑕ ᖃᐅᔨᒋᐊᖅᓯᒪᓕᕐᓂᐊᕐᓂᕐᒧᑦ ᐊᒻᒪᓗ ᓇᐅᑦᓯᖅᑐᐃᓂᖃᕐᓂᐊᕐᓂᕐᒧᑦ 
ᐊᓯᔾᔨᖅᐸᓪᓕᐊᓂᐅᔪᓂᒃ ᑕᕆᐅᒥ ᐆᒪᓂᖃᖅᑐᖁᑎᐅᔪᓂᒃ ᑲᓇᑕᐅᑉ ᐅᑭᐅᖅᑕᖅᑐᖓᓂ ᑭᐅᔾᔪᑎᒋᓯᒪᓪᓗᒋᑦ ᓯᓚᐅᑉ 
ᐊᓯᔾᔨᖅᐸᓪᓕᐊᓂᖓᓄᑦ ᐱᔾᔪᑎᖃᖅᑐᓂᒃ. ᑕᐃᒪᖖᒐᑦ 2003 ᐅᑭᐅᖓᓂ, ᐋᒪᓐᓴᓐ ᐅᒥᐊᕐᔪᐊᖅ 
ᐃᖏᕐᕋᖃᑦᑕᖅᓯᒪᓕᕐᑐᖅ ᑲᓇᑕᐅᑉ ᐅᑭᐅᖅᑕᖅᑐᖓᓂ ᐃᑲᔪᖅᑐᐃᒋᐊᖅᓯᒪᕙᒃᓱᓂ 45-ᖑᔪᓂᒃ ᑲᓇᑕᒥᐅᓂᑦ ᐊᒻᒪᓗ 
ᓯᓚᕐᔪᐊᓕᒫᒥᑦ ᖃᐅᔨᓴᐃᓂᕐᒧᑦ ᐱᓕᕆᐊᖑᔪᓂᒃ ᐊᒻᒪᓗ ᐊᒥᓱᑲᓪᓚᐅᔪᓂᒃ ᐃᓱᒪᑕᒻᒪᕆᐅᓪᓗᑎᒃ ᓱᓇᑐᐃᓐᓇᓂᒃ 
ᖃᐅᔨᓴᖅᑎᒻᒪᕆᒋᔭᐅᔪᓂᒃ.  

ᐱᓕᕆᓕᖃᕐᕕᒃᓴᐅᓂᐊᖅᑐᑦ: ᐅᒥᐊᕐᔪᐊᕐᒥ CCGS ᐋᒪᓐᓴᓐ ᖃᐅᔨᓴᐃᓂᖃᖃᑦᑕᖅᓯᒪᓕᖅᑐᑦ ᑕᐃᒪᖖᒐᓂᑦ 2003-
ᒥᑦ, ᐊᒻᒪᓗ ᓯᕗᓂᕆᓂᐊᖅᑕᑦᑎᓐᓂ ᑲᔪᓰᓐᓇᖅᑎᑕᐅᓂᐊᕐᓂᖏᓂᒃ ᓂᕆᐅᖕᓂᖃᖅᓱᑎᒃ ᓇᐅᑦᓯᖅᑐᐃᓂᕐᒥ ᐱᓕᕆᐊᖑᔪᖅ). 
2024 ᐅᑭᐅᖓᓂ ᐋᒪᓐᓴᓐ ᐅᒥᐊᕐᔪᐊᒃᑯᑦ ᖃᐅᔨᓴᐃᓂᖓᑦ ᐱᓕᕆᓂᖃᕐᕕᒃᓴᕆᓂᐊᖅᓱᒍᑦ ᐋᖅᑭᒃᑕᐅᓯᒪᕗᖅ ᔫᓂ 14-ᒥᑦ 
ᐅᒃᑐᐱᕆ 30-ᒧᑦ ᐊᒻᒪᓗ ᐱᓕᕆᓂᖃᕐᕕᖓᑦ ᓯᑕᒪᓄᑦ ᐊᕕᒃᑐᒐᐅᓯᒪᓂᖃᖅᓱᓂ ᐅᕝᕙᓘᓐᓃᑦ ᐱᓕᕆᓂᖃᕐᕕᖕᓂᒃ.  

ᓇᓂ: 2024 ᐅᑭᐅᖓᓂ ᐋᒪᓐᓴᓐ ᐅᒥᐊᕐᔪᐊᒃᑯᑦ ᖃᐅᔨᓴᐃᓂᖃᕐᓂᐊᕐᓂᖓ ᓱᓕ ᓇᓗᓇᐃᔭᖅᑕᐅᕙᓪᓕᐊᕗᖅ 
ᖃᖓᓪᓚᑦᑖᖅ ᐱᓕᕆᓂᖃᕋᔭᕐᓂᖏᑦ ᐊᒻᒪᓗ ᓇᓂ ᐱᓕᕆᐊᖃᕈᒪᓪᓗᑎᒃ ᐃᓱᒪᓕᐅᕈᑎᐅᓯᒪᔪᑦ 
ᐊᓯᔾᔨᖅᓯᒪᓕᑐᐃᓐᓇᕆᐊᖃᖅᐳᑦ, ᐱᓕᕆᔾᔪᓯᕆᓂᐊᖅᑕᖏᑦ ᑐᑭᓯᒋᐊᕐᕕᒃᓴᖁᑎᓂᒃ ᐱᓯᒪᓕᕆᐊᕐᓂᕐᒥ ᐊᒻᒪᓗ 
ᖃᐅᔨᓴᒐᒃᓴᓂᒃ ᑲᑎᖅᓱᐃᕙᓪᓕᐊᓂᐊᕐᓂᖏᑦ ᑕᐃᒪᓐᓇ ᐱᓕᕆᓂᖃᕐᕕᐅᓂᐊᕋᓗᐊᖅᑎᓪᓗᒋᓪᓕ. ᐊᔾᔨᒋᕐᓚᕐᓗᓂᒋᑦ 
ᐱᓕᕆᐊᖑᓯᒪᓕᖅᑐᓄᑦ ᐅᑭᐅᕆᔭᐅᓚᐅᖅᑐᓂᑦ 2025 ᐊᒻᒪᓗ 2026 ᐅᑭᐅᖏᓐᓂ, ᖃᐅᔨᓴᐃᓂᕐᒥ ᐱᓕᕆᐊᖑᔪᑦ, 
ᖃᐅᔨᓴᖅᑎᒻᒪᕆᐅᔪᑦ ᑐᕌᕐᕕᒃᓴᖁᑎᒋᔭᖏᑦ ᐊᒻᒪᓗ ᓄᓇᖖᒍᐊᑎᒍᑦ ᓇᓃᓐᓇᔭᕐᓂᖏᑦ ᓇᓗᓇᐃᔭᖅᑕᐅᓯᒪᓕᕐᓂᐊᖅᑐᑦ 
ᐸᕐᓇᐅᑎᓕᐅᖅᐸᓪᓕᐊᓂᖏᓐᓂ ᑕᖅᑭᕆᔭᐅᓕᕐᓂᖃᖅᑐᓂ ᐊᑐᓂᑦ ᐅᑭᐅᑕᒫᑦ ᐅᒥᐊᕐᔪᐊᑎᒍᑦ 
ᖃᐅᔨᓴᐃᓂᒃᓴᕆᓂᐊᖅᑕᒥᓐᓄᑦ.   

 

ᐱᓕᕆᔾᔪᓯᐅᔪᑦ:  

ᓯᒡᔭᒦᓪᓗᑎᒃ ᐊᒻᒪᓗ ᓯᑯᒥ ᖃᐅᔨᓴᒐᒃᓴᓂᒃ ᑲᑎᖅᓱᐃᓂᖃᕐᓂᕐᒥ ᐱᓕᕆᓂᐅᔪᑦ: 

ᑰᖕᒥᑦ ᖃᐅᔨᓴᒐᒃᓴᓂᒃ ᐱᓯᒪᓕᕐᓂᖅ: ᖃᐅᔨᓴᒐᒃᓴᓂᒃ ᐱᓯᒪᓕᕐᕕᖕᓄᑦ ᑎᑭᖃᑦᑕᕐᓂᐊᖅᐳᑦ ᐊᑐᕐᓗᑎᒃ ᐅᒥᐊᕐᔪᐊᑉ 
ᖁᓕᒥᒎᓕᖁᑎᖓᓂᒃ (ᕼᐋᓕᑳᑉᑕ). ᐊᑐᓂ ᑰᖕᓂᑦ ᑲᑎᖅᓱᐃᓂᖃᖃᑦᑕᕐᓂᐊᖅᐳᑦ ᐃᑲᕐᕋᓪᓗᐊᒥᒃ. ᐊᑕᐅᓯᖅ 
ᖃᐅᔨᓴᐃᔨᒻᒪᕆᒃ ᐃᒫᓄᑦ ᐱᓱᒃᓗᓂ ᐃᒥᕐᒥᒃ ᐱᓯᒪᓕᕐᓂᐊᖅᓱᓂ ᐊᑐᕐᓗᓂ ᒥᓗᒍᑎᖃᖅᑐᒥᒃ (ᑲᑎᓪᓗᒍ 
ᐃᓗᓕᖃᕈᓐᓇᖅᑐᖅ: 500 ᒥᓕᓖᑕᓂᒃ) ᐊᒻᒪᓗ ᑭᓐᓂᑕᕐᓂᒃ ᐱᓯᒪᓕᕈᑎᖃᕐᓗᓂ ᓯᐹᑦᓱᓚᒥᒃ ᐃᐳᖃᖅᑑᓪᓗᓂ 



ᑲᑎᖅᓱᐃᔾᔪᑎᒥᒃ. ᖃᓄᑎᒋ ᑭᓐᓂᑕᕐᓂᑦ ᑲᑎᖅᓱᐊᖑᓯᒪᔪᑦ ᑲᑎᓪᓗᒋᑦ ᐊᑐᓂ ᑰᖕᓂᑦ ᐴᖅᑕᐅᓯᒪᔪᓐᓇᕐᑑᓂᐊᕐᓱᑎᒃ ᔨᑉᓛᒃ 
ᐴᒃᓴᒧᑦ (2 ᓖᑕᓪᓗᐊᑦ). ᑕᒪᕐᒥᒃ ᖃᐅᔨᓴᒐᒃᓴᖁᑎᑖᕆᔭᐅᔪᑦ ᐅᑎᕈᔾᔭᐅᓂᐊᖅᑐᑦ ᐅᒥᐊᕐᔪᐊᒧᑦ, 
ᖁᐊᖃᐅᑎᒧᐊᖅᑕᐅᓗᑎᒃ ᐅᕝᕙᓘᓐᓃᑦ ᖁᐊᖅᑎᑕᐅᓗᑎᒃ, ᐊᒻᒪᓗ ᖃᐅᔨᓴᖅᑕᐅᓕᕐᓂᐊᖅᓱᑎᒃ ᖃᐅᔨᓴᐃᕝᕕᖕᓂ 
ᐅᒥᐊᕐᔪᐊᒃᑯᑦ ᐅᑎᖅᓯᒪᓕᖅᐸᑕ.   

 
ᐊᔾᔨᓕᐅᖅᑕᐅᓯᒪᔪᑦ 1: ᑰᖕᒥᑦ ᐃᒪᖓᓂᒃ ᖃᐅᔨᓴᒐᒃᓴᓂᒃ ᐱᓯᒪᓕᕐᓂᖅ (A) ᐊᒻᒪᓗ ᑰᑉ ᓇᑎᖓᓂᑦ ᑭᓐᓂᕐᑕᓂᒃ ᖃᐅᔨᓴᒐᒃᓴᓂᒃ ᐱᓯᒪᓕᕐᓂᖅ (B 
ᐊᒻᒪᓗ C).  

ᓯᑯᖓᓂᒃ ᑕᕆᐅᑉ ᖃᐅᔨᓴᒐᒃᓴᓂᒃ ᐱᓯᒪᓕᕐᓂᖅ ᐊᒻᒪᓗ ᖃᐅᔨᓴᐃᓂᖅ: ᐅᒥᐊᕐᔪᐊᑉ ᖁᓕᒥᒎᓕᖁᑎᖓᓂᒃ (ᕼᐋᓕᑳᑉᑕ) 
ᐊᑐᖃᑦᑕᕐᓂᐊᖅᑐᑦ ᖃᖓᑕᓗᑎᒃ ᖃᐅᔨᓴᐃᔾᔪᑎᒋᕙᒃᓗᒍ ᑲᖏᖅᓱᐊᓂ ᓯᑯᐊᓗᖁᑎᐅᔪᓂᒃ ᐊᒻᒪᓗ 
ᓯᑯᐊᓘᖏᓐᓇᖅᑐᖃᕐᕕᐅᔪᑦ ᐊᕙᑎᒋᔭᖏᓂᒃ.  

ᖁᓕᒥᒎᓕᒃᑯᑦ ᐃᑎᖅᓯᒪᓕᕈᖕᓇᕐᓂᖏᑦ: ᑰᖕᒥᑦ ᖃᐅᔨᓴᒐᒃᓴᓂᒃ ᐱᓯᒪᓕᕐᓂᐅᔪᒃᓴᓄᑦ ᐃᑎᖃᑦᑕᕐᓂᐊᖅᐳᑦ ᐅᒥᐊᕐᔪᐊᑉ 
ᖁᓕᒥᒎᓕᖁᑎᖓᒍᑦ (ᕼᐋᓕᑳᑉᑕ).  

ᓄᓇᓕᐅᔪᑦ ᖃᐅᔨᒋᐊᕐᕕᖃᕐᓂᖅ ᐊᒻᒪᓗ ᐃᓄᖕᓂᒃ ᐱᓕᕆᐊᖑᔪᓄᑦ ᐃᓚᒋᔭᐅᑎᑦᑎᓂᖅ: ᖃᐅᔨᓴᐃᓂᕐᒥ 
ᐱᓕᕆᐊᖑᔪᓄᑦ ᐱᓕᕆᐊᖃᖅᑎᐅᓂᐊᖅᑐᑦ ᐃᑭᓯᒪᓕᕐᓂᐊᖅᐳᑦ ᐅᒥᐊᕐᔪᐊᖅ CCGS ᐋᒪᓐᓴᓐ ᓇᖕᒥᓂᕐᓗ ᓄᓇᓕᐅᔪᓂᑦ 
ᖃᐅᔨᒋᐊᕐᕕᖃᕐᓂᐊᕐᓗᑎᒃ. ᓲᕐᓗ, ᐃᖅᑲᓇᐃᔭᖅᑎᐅᔪᐃᑦ ᐃᖃᓪᓕᕿᔨᒃᑯᑦ ᐊᒻᒪᓗ ᐃᒪᕐᒥᐅᑕᓕᕆᔨᒃᑯᓐᓄᑦ 
ᑎᑭᓯᒪᓂᐊᖅᐳᑦ ᕿᑭᖅᑕᕐᔪᐊᕐᒧᑦ ᐊᒻᒪᓗ ᒥᑦᑎᒪᑕᓕᖕᒧᑦ ᕕᑉᕈᐊᕆᓯ ᐱᔾᔪᑎᖃᕆᐊᖅᓯᒪᓗᑎᒃ ᑕᕆᐅᑦ ᒥᐊᓂᕆᔭᐅᓯᒪᔪᑦ 
ᐊᕙᑎᒋᔭᖏᓂᒃ ᐊᒻᒪᓗ ᐱᓕᕆᐊᕆᕙᒃᑕᒥᓐᓂᒃ ᐃᑭᒪᓪᓗᑎᒃ ᐅᒥᐊᕐᔪᐊᖅ ᐊᒪᓐᓴᓐᒥ. ᖃᐅᔨᒋᐊᕐᕕᖃᕐᓂᐅᔪᑦ 
ᓄᓇᓕᖓᓂᑦ ᐊᐅᓱᐃᑦᑑᑉ ᐱᓕᕆᐊᖑᓚᐅᖅᓯᒪᕗᑦ 2023 ᐅᑭᐅᖓᓂ ᐊᒻᒪᓗ ᐃᖅᑲᓇᐃᔭᖅᑎᑖᕐᓯᒪᓕᕈᓐᓇᓚᐅᖅᑐᑦ 
ᒪᕐᕉᓐᓂᒃ (2) ᐱᓕᒻᒪᒃᓴᔭᐅᔪᒃᓴᓂᒃ ᓄᓇᓕᐅᔪᒥᑦ ᐊᒻᒪᓗ ᑕᑯᔭᖅᑐᐃᓯᒪᑎᑦᑎᓪᓗᑕ ᐅᒥᐊᕐᔪᐊᒥᒃ. ᖃᐅᔨᒋᐊᕐᕕᖃᕐᓗᑎᒃ 
ᐱᓕᕆᓂᖃᒃᑲᓐᓂᕈᒪᔪᑦ 2024 ᐅᑭᐅᖓᓂ ᐱᔾᔪᑎᒋᓂᐊᕐᓗᒋᑦ ᐱᓕᕆᓂᖃᕐᕕᐅᓂᐊᖅᑐᑦ ᔫᓐᔅ ᓴᐅᓐᒥ ᐊᒻᒪᓗ 
ᖁᑦᑎᓐᓂᖅᐹᖅ ᑲᓇᑕᒥ ᒥᕐᖑᐃᖅᓯᖅᕕᐊᓂ. ᐊᒻᒪᓗᒃᑲᓐᓂᖅ, ᒫᓐᓇᒧᑦ ᑎᑭᑦᓱᒋᑦ ᑐᓴᐅᒪᓕᖅᑎᒋᐊᖏᓐᓇᐅᔭᖅᐸᒃᑲᑦᑎᒍᑦ 
ᓄᓇᓕᒋᔭᐅᔪᐃᑦ ᐸᕐᓇᐅᑎᓕᐅᕐᓂᑦᑎᓐᓂᒃ ᐅᒥᐊᕐᔪᐊᒃᑯᑦ ᖃᐅᔨᓴᐃᓂᕆᓂᐊᖅᑕᑦᑎᓐᓂᒃ ᐊᒻᒪᓗ ᓇᐃᒡᓕᒋᐊᖅᓯᒪᓪᓗᑎᒃ 
ᑎᑎᕋᖅᑕᐅᓯᒪᔪᓂᒃ ᖃᐅᔨᔭᐅᓯᒪᓕᓚᐅᖅᑐᓄᑦ ᑭᖑᓪᓕᕐᓂ ᐅᑭᐅᓂ ᐱᓕᕆᓂᕆᓚᐅᖅᑕᑦᑎᓐᓂᑦ. 
ᑲᔪᓯᑎᑦᑎᑦᓯᐊᖏᓐᓇᕈᒪᒐᑦᑕ ᐱᓕᕆᖃᑎᒌᖕᓂᐅᕙᒃᑐᓂᒃ, ᐱᕈᖅᑎᑦᑎᕙᓪᓕᐊᓂᒃᓴᒥᒃ 
ᐃᖏᕐᕋᑦᑎᐊᖅᑎᑕᐅᓯᒪᓚᐅᖅᑐᓂᑦ ᐅᑭᐅᓂ ᐱᓕᕆᕝᕕᒋᓚᐅᖅᑕᑦᑎᓐᓂᑦ ᐊᒻᒪᓗ ᓴᖖᒋᒃᑎᒋᐊᖅᓯᒪᓕᖁᓪᓗᒋᑦ 
ᐊᑦᑕᑕᖅᓯᒪᓕᕐᓂᕗᑦ ᓄᓇᓕᒋᔭᐅᔪᓄᑦ. ᐋᖅᑭᒃᓱᐃᕙᓪᓕᐊᒻᒥᔪᒍᑦ ᐱᓕᕆᓂᖃᕐᕕᐅᓕᕈᓐᓇᖅᑐᓂᒃ ᐃᓚᒋᔭᐅᖃᑕᐅᔪᓂᑦ 
ᐅᒥᐊᕐᔪᐊᒃᑯᑦ ᖃᐅᔨᓴᕆᐊᖅᓯᒪᔪᓄᑦ ᐃᓕᓐᓂᐊᕈᑎᖃᖅᓯᒪᓕᖁᓪᓗᒋᑦ ᐃᓄᐃᑦ ᐱᐅᓯᑐᖃᕆᔭᖓᓐᓂᒃ ᐊᒻᒪᓗ 
ᐊᑐᖅᑕᐅᓯᒪᔪᓂᒃ (ᐱᓕᒻᒪᒃᓴᐃᓃᑦ, ᓄᓇᖃᖅᑳᖅᓯᒪᔪᐃᑦ ᐅᖃᓕᒫᕐᕕᖓᑦ, ᐱᐅᓯᑐᖃᓕᕆᓂᕐᒥ ᐱᐅᓯᕆᔭᒥᓐᓂᒃ 
ᑐᓴᐅᒪᓕᖅᑎᑦᑎᒋᐊᕈᑎᐅᕙᒃᑐᑦ ᐅᓪᓗᐃᑦ, ᐊᓯᖏᓪᓗ).   

ᖃᐅᔨᓴᐃᓂᕐᒥᑦ ᐃᑲᔪᕈᑎᒃᓴᓂᒃ ᐱᑕᖃᓕᖅᑎᑦᑎᓂᐅᔪᑦ: ᐃᓱᒪᑕᐅᓪᓗᑎᒃ ᖃᐅᔨᓴᖅᑎᐅᔪᑦ 
ᖃᐅᔨᓴᐃᓂᖃᖅᓯᒪᓂᖓᓂᑦ ᐋᒪᓐᓴᓐ ᐅᒥᐊᕐᔪᐊᒃᑯᑦ ᐱᑕᖃᓕᖅᑎᑦᓯᓯᒪᓂᐊᕐᒪᑕ ᐱᓯᒪᔭᕆᐊᖃᓪᓚᕆᒃᓱᒋᑦ 
ᐱᓯᒪᔭᐅᔭᕆᐊᓕᖕᓂᒃ, ᐃᓚᒃᓴᖁᑎᖃᕐᓂᕆᔭᐅᔪᓂᒃ, ᐊᒻᒪᓗ ᓇᑭᖖᒑᖅᓯᒪᓂᑯᖏᓂᒃ ᑕᕆᐅᓕᕆᓂᕐᒥ 
ᑐᑭᓯᒋᐊᕐᕕᒃᓴᖁᑎᐅᓂᐊᖅᑐᓂᒃ ᐃᑲᔪᕈᑎᒃᓴᐅᓂᐊᕐᓗᑎᒃ ᐃᖃᓪᓕᕿᓂᕐᒥ ᐊᐅᓚᑦᓯᓂᐅᔪᓄᑦ ᐊᒻᒪᓗ 
ᓴᐳᔾᔨᓯᒪᓕᕐᓂᐅᔪᓄᑦ ᐱᓕᕆᐊᓄᑦ, ᐊᒻᒪᓗ ᓇᐅᑦᓯᖅᑐᐃᓂᖃᕐᕕᒋᓗᒍ ᐊᒻᒪᓗ ᖃᐅᔨᒋᐊᕐᓗᒍ ᓯᓚᐅᑉ 



ᐊᓯᔾᔨᖅᐸᓪᓕᐊᓂᖓᓂᑦ ᐊᒃᑐᖅᑕᐅᓯᒪᓂᕆᔭᖓᓄᑦ ᑲᓇᑕᐅᑉ ᐅᑭᐅᖅᑕᖅᑐᖓᓂ ᑕᕆᐅᑦ ᐊᕙᑎᒋᔭᖏᑕ. 
ᓇᐅᑦᓯᖅᑐᐃᓂᖃᕐᓂᒃᑯᑦ ᐃᒪᖏᓂᒃ ᐊᒻᒪᓗ ᑭᓐᓂᖅᑕᖏᓂᒃ ᐅᑭᐅᖅᑕᖅᑐᒥ ᑰᖕᓂᑦ ᐃᑲᔪᕈᑎᐅᕙᖕᒪᑕ 
ᖃᐅᔨᓴᐃᔨᒻᒪᕆᖕᓄᑦ ᑐᑭᓯᐅᒪᓕᕆᐊᖅᑎᓪᓗᒋᑦ ᓯᓚᐅᑉ ᐊᓯᔾᔨᖅᐸᓪᓕᐊᓂᖓᑕ ᐊᒃᑐᐃᓯᒪᓕᖅᐸᖕᓂᐅᔪᓂᒃ ᑕᕆᐅᒥ 
ᐆᒪᓂᖃᖅᑐᖁᑎᓂᒃ. ᓯᑯᐊᓘᖏᓐᓇᖅᑐᑦ, ᓯᑯᐊᓗᐃᑦ ᐊᒻᒪᓗ ᖁᐊᖅᓯᒪᐃᓐᓇᖅᑐᑦ ᐊᐅᒃᐸᓪᓕᐊᓕᖅᑎᓪᓗᒋᑦ, 
ᑰᒃᐸᓪᓕᐊᓂᖏᑦ ᑰᖃᕐᕕᐅᔪᓂ ᑰᖑᓂᖏᑦ ᐊᓯᔾᔨᖅᓯᒪᓕᖅᐸᖕᒪᑕ, ᐱᖃᓯᐅᑎᓪᓗᒋᑦ ᐃᓗᓕᕆᔭᖏᑦ ᑐᖁᓐᓇᖅᑐᖃᕐᓂᖏᑦ 
ᐊᒻᒪᓗ ᐳᔪᕐᓗᒃᑕᖃᕐᓂᖏᑦ, ᐊᒃᑐᐃᓯᒪᓂᖃᓕᕈᖕᓇᕐᒪᑕ ᖃᓂᑦᑑᓪᓗᑎᒃ ᐊᕙᑎᒋᔭᐅᔪᓂᒃ, ᐆᒪᔪᖁᑎᖏᓂᒃ ᐊᒻᒪᓗ 
ᓄᓇᓕᖃᕐᕕᐅᔪᓂᒃ. ᐅᑭᐅᑕᒫᑦ ᖃᐅᔨᓴᐃᓂᕐᒥᒃ ᐱᔭᕇᖅᓯᒪᓕᖅᐸᑕ, ᐊᒥᓱᑲᓪᓚᐅᓪᓗᑎᒃ ᒪᑐᐃᖖᒐᑎᑕᐅᔪᓄᑦ 
ᑐᑭᓯᒋᐊᕐᕕᒃᓴᖁᑎᓂᒃ, ᓱᓇᑐᐃᓐᓇᓂᒃ ᖃᐅᔨᓴᐃᓂᕐᒥ ᐅᖃᓕᒫᒐᓕᐊᖑᓯᒪᔪᓂᒃ ᐊᒻᒪᓗ ᐅᓂᒃᑳᓕᐊᖑᓯᒪᔪᓂᒃ 
ᓯᐊᒻᒪᒃᑎᕆᓯᒪᓕᖅᐸᒃᑐᑦ, ᐃᓚᖃᖅᓱᒋᑦ ᑲᓇᑕᒥ ᒥᕐᖑᐃᖅᓯᕐᕕᓕᕆᔨᒃᑯᓐᓄᑦ, ᓄᓇᓕᒋᔭᐅᔪᓄᑦ ᐊᒻᒪᓗ 
ᖃᐅᔨᓴᐃᔨᒻᒪᕆᐅᔪᓄᑦ.  



 


